
 

 

VOORBIDDING: 
Wêreld: België, Luxemburg en Nederland. Slagoffers van terreur en 
geweld regoor die wêreld. Die mense van Soedan. Vrede in Ethiopië. 
Vrede in Niger. Oplossing vir die konflik tussen Israel en Palestina. On-
skuldige slagoffers aan beide kante weens die Israel-Hamas-oorlog in 
Israel en Gaza. Die oorlog in Oekraïne en die humanitêre vlugteling-
krisis in Europa. Willem en Alla van der Colff en die werk wat hulle in 
Oekraïne doen. Oplossings, planne en samewerking om aardverwarming 
se pas te vertraag en moontlik om te keer. 
RSA & Dorp: Christengemeenskap - verskillende kerke en leiers, Christen-
mense in hulle werk– en leefplekke. Al die uitdagings waarmee ons land 

sukkel in basiese onderwys sowel as verdere opleiding. Oplossings vir die hoë misdaadsyfers, 
veral misdade teen onskuldige kinders en kwesbares. Bendegeweld, taxigeweld en slagoffers en 
gevolge daarvan in gemeenskappe. Hoop vir mense in gemeenskappe wat onder erge droogte 
gebuk gaan. Oplossings vir ons land se energiekrisis asook water– en sanitasie uitdagings. Poli-
tieke stabiliteit in ons land. Veiligheid vir die brandspanne in die Wes-Kaap in ons droë somer. 
Gemeente & Kerk: Lidmate wat treur, siek en verswak is en diegene onder behandeling en 
aan die herstel. Dankbaarheid vir God se sorg. Gehoorsaamheid aan ons missie: Geroep, 
Gewillig, Gestuur. ‘n Geseënde 2024 vir ons lidmate en hul geliefdes. 
Baie geluk aan die volgende lidmate wat vandag verjaar: Sas Otto (Chenin Blanc), Bets 
Spies (Blenheim) en Charl Stander (La Cleménce).  

Geroep Gewillig Gestuur   

Sonderbriekers 
se Afskop 
Alle persone bo 65 is 
welkom om by die 
Sonderbriekers in te 
skakel. Ons skop 
hierdie jaar af met ’n 
heerlike oggend op 
Donderdag 7 
Maart om 10:00 by 
die Kerksentrum. 
Ons gaan sing saam 
met die Trouba-

doere (gee jou liedversoek wanneer jy jou plek bespreek) en Adele van 
Schalkwyk gaan ons boei met haar kreatiewe idees in rangskikking. Natuurlik 
gaan daar heerlike eetgoed ook wees! Laat weet die kerkkantoor (021 886 
5975) teen 4 Maart of jy gaan saamkuier. 

Aanlyn 
kategese 
registrasie 
Maak jou 
selfoon se 
kamera/
skandeerder 
oop, hou dit 
oor die kode, 
wag vir die 
skakel om op 
te kom en 
kliek dan daar-
op en voltooi 
die Google-
vorm om jou 
kind aanlyn te 
registreer.  

Hier herwin ons alles! In die vierkant by die houers waar ons 
papier en glas herwin vir Huis Horison, is daar houers vir elektroniese en 

elektriese toerusting, asook vir energie-besparende gloeilampe, batterye en 
ou selfone. Jy kan selfs drukkers en ander rekenaartoerusting wat stukkend 

is, of elektroniese speelgoed met batterye in, bring.  
 

 

W E L W E E K  
Weekblad van Stellenbosch-Welgelegen Gemeente 

Chr is tus is  d ie  Here!  
Daarom wi l  ons mekaar  in  verhoudinge opbou  

Om so sy groot  opdrag u i t  te  leef .  

 

Sondag 25  Februar ie  2024  

Erediens & Nagmaal 

Tema 

Skriflesing 

Prediker 

Koinonia Kafee 

Gemeente-Bring & Braai 

Tiener Tools-Aandreeks 

09:30 

Beloftes wat ons nie kan hou nie 

Genesis 17:1-7, 15-16  

Elzanne van der Westhuizen 

10:30 - kuier saam met koffie en tee in die vierkant 

11:00 - grasperk by die kerksaal 

17:30 - al ons tieners is welkom in die kerksaal 

ONS KANTOORURE is: Ma: 09:00 - 13:00  Di - Vr: 08:00 - 13:00 

Kom drink ’n koppie tee of koffie by ons Koinonia Kafee in die vierkant ná 
die erediens en kuier nog ’n bietjie saam! Dankie aan die skinkers! 



 

 

Di 27/02  Melktertdag (net in Suid-Afrika!)  

Wo 28/02 
09:30 - 10:30 Geloofsgroei Byeenkoms in die konsistorie. Almal is wel-

kom! Leon Cronje is die aanbieder. 

Do 29/02  Skrikkeldag 

Vr 01/03 
 

09:30 
Wêreldbiddag vir Vroue 
Biduur in die kerk: Elzanne van der Westhuizen 

Sa 02/03 
07:00 - 09:00 Gebedstap in aansluiting by Wêreldbiddag vir vroue en 

mans: vanaf die kerkgebou 

So 03/03 

 
09:30 

 
10:30 

17:30 - 19:00 
18:00 

Lydenstyd 
Erediens & Doopgeleentheid: Louis Jonker & Elzanne van der 
Westhuizen 
Koinonia Kafee & Kerkbiblioteek (in die vierkant) 
Tiener Tools-aandreeks: al ons tieners is welkom 
Diens by Bonheur: Leon Cronje 

PROGRAM VIR VOLGENDE WEEK: Maandag 26/02 tot  Sondag 03/03  

Die deuroffer verlede week aan 

Straatwerk was R2 546-50. 

Baie dankie!! 

Volgende week se deuroffer gaan aan 

die Jan Kriel Instituut. 

Betaal met    
SNAPSCAN  
(onthou om ’n   

verwysing in te tik.) 

            Bankbesonderhede   NG Gemeente Stellenbosch-Welgelegen 
Stellenbosch-Welgelegen NG Kerk (Nedbank)   Telefoon: 021 886 5975 
Takno: 149821/198765  Rekno: 149 8046 320    E-pos: skriba@stelwel.co.za  

Die deuroffer vandag gaan aan Badisa: Badisa is die welsynsorganisasie van die 
NG Kerk in SA (Wes-Kaapland) en die VG Kerk (Kaapland) wat professionele 
maatskaplike dienste lewer aan mense in nood, ongeag hul ras, geslag of 
geloof. Saam met Diaconia deel hulle die visie van ’n lewe van barmhartigheid. 
Diaconia mobiliseer netwerke en vennootskappe tussen Badisa, gemeentes en ander rolspelers en help 
om die infrastruktuur en kapasiteit van die organisasie te bou ter bevordering van die missionale dia-
konaat van die twee kerke. Die fokusareas van die organisasie is kinders en gesinne, ouer persone, 
persone met gestremdhede, asook persone met middel-afhanklikheid. 

Februarie se Barmhartigheidsaksie-tema 
fokus op: mense wat ’n stryd voer teen 
middelafhanklikheid. 
Daarom samel ons gedurende 

Februarie toiletware in vir mense wat vir behandeling 
gaan by ABBA. Die deuroffers sluit aan by die tema 
en gaan aan Ramot, ABBA, Straatwerk en Badisa. 

 

 

Gegrond in God 
Gedagtes oor gegrond wees in God en die verbond:  

Wat maak dit in jou wakker om te dink dat God ook met jou 'n verbond 
gesluit het met die doop en vir jou ook die woorde sê: "Ek sal my verbond 

tussen My en jou handhaaf, as 'n ewige verbond, om vir jou 'n God te wees"? 
Het jy al ooit gewonder wat beteken jou naam? Is jou naam vir jou spesiaal, of dalk nie? 
Hoekom of hoekom nie? 

* Maak wel nie saak hoe jy voel oor jou naam (of die bagasie wat dit dra nie), God seën jou 
en sal jou ook gebruik om ander te seën! 
Lees ook Genesis 12:1-3 en Genesis 15:1-20. 
 

* Die verbond wat die Here sluit is God se verbond, 'n onvoorwaardelike verbond, 'n ver-
bondsbelofte wat geen mens ooit sal kan hou nie en tog sluit God ons in by daardie verbond 
- by God se genade. Dis ook nie net 'n "ek"-verbond nie, maar 'n "ons"-verbond waar ons 
nageslag en ander om ons ook ingesluit word in die seën daarvan.  
* Hoe laat dit jou dink oor hoe jy as verbondskind leef saam met jou familie en saam met 
ander om jou? 

Het jy al ’n kalender vir 2024? Kom 
haal jou A4-formaat-kalender met ’n 

duursame glansbuiteblad by die 
kerkkantoor of kry by die hoofingang. 

Aandreeks vir ons tieners 
Ons tieners van graad 7 tot 12 is welkom om 
vir die vlg 4 Sondagaande die eerste kwartaal 
se Tiener Tools-reeks by te woon. Ons sien 
julle 17:30 in die kerksaal vanaand! 

B-Aksie help oral - babas tot bejaardes! 
Op die onlangse B-Aksie vergadering is besluit 
om toiletware aan te koop vir die babas en 
mammas by die neonatale afdeling by Paarl 
Hospitaal. Dr Mary Conradie het 'n behoefte-
lysie opgestel, die aankope is gedoen, somme 
is gemaak en nog aankope is gedoen. Uitein-
delik is 'n totaal van 178 items geskenk, onder 
andere baba lyfroom, boudjiesalf, seep, was-
lappe, tandeborsels en tandepasta. 

Daar is heelwat inwoners in Molenhof Tehuis 
vir Bejaardes wat baie swaarkry. Die B-Aksie 
het aankope gedoen vir hierdie inwoners, 
nadat hul belangrikste behoeftes geïdentifi-
seer is. Alles is met groot dankbaarheid 
ontvang, soos blyk uit hierdie bedankings: 
Wil net baie dankie sê vir die welkome pakkie 
vanaf die kerk. Ek is so dankbaar vir elke 
item. Dit help my regtig so baie. 
Baie dankie vir die welkome geskenk. Ek 
waardeer dit regtig baie.  
Baie dankie vir al die goedjies. Dit kom my 
baie handig te pas. Liefde 
Baie dankie uit die diepte van my hart. Ek was 
van my voete af geslaan. Elke item is so mooi 
uitgesoek. Dit voel asof dit Kersfees is. Ek kan 
nie genoeg dankie sê nie. Hierdie is die werk 
van die Here en julle engele doen sy werk hier 
op aarde. Liefdegroete 


